ԵԶՐԱԿԱՑՈՒԹՅՈՒՆ
«Հայաստանի Հան​​րապետության քրեական օրենսգրքում փոփոխություններ կատարելու մասին» Հայաստանի Հանրապետության օրենքի նախագծի` բյուջետային բնագավառում կարգավորման ազդեցության գնահատման վերաբերյալ

Գործող օրենսդրության համաձայն, անձը քրեական պատասխանատվությունից ազատվում է, եթե նախագծով ներկայացված հանցագործությունները կատարում է առաջին անգամ ու հատուցում է հանցագործությամբ պատճառված վնասը եւ հաշվարկված տույժերն ու տուգանքները:

Նախագծով առաջարկվում է անձին քրեական պատասխանատվությունից ազատել նաեւ այն դեպքերում, երբ նախագծով ներկայացված հանցագործությունները կատարվում են մեկից ավելի անգամներ, սակայն անձը վճարում է հանցագործությամբ պատճառված վնասը եւ հաշվարկված տույժերն ու տուգանքները:

Հաշվի առնելով վերոնշյալը, ինչպես նաեւ այն, որ ներկայումս գործող օրենս​դրու​թյան համաձայն անձը նախագծով ներկայացված հանցագործությունները մեկից ավելի անգամ​ներ կատարելու դեպքում պետությանը պատճառված վնասը, ըստ էության, հատու​ցում է ազա​տա​զրկման պատիժը կրելով, ինչը որեւէ կերպ պետական բյուջեի համար լրա​ցու​ցիչ եկամուտներ չի ստեղծում` գտնում ենք, որ նախագծի ընդունումը կարող է դրա​կա​նո​րեն ազդել պետական բյուջեի եկամուտների վրա:
Միաժամանակ, հայտնում ենք, որ նախագծին կից ներկայացված տեղեկանքի համա​ձայն, նախագծի ընդունման դեպ​​քում պետական բյու​ջե​ում ծախսերի եւ եկամուտների ավե​լա​ցումները կամ նվա​զե​ցում​նե​​րը գնա​հատ​վել են ոչ էական: Այս կապակցությամբ հարկ է նշել, որ բերված գնա​հա​տա​կա​նը, եթե ոչ հիմնավորման, ապա գոնե մեկնաբանության կարիք ունի, մասնավորապես` ծախսերի մասով, քանի որ 2011 թվականի ընթացքում նախա​գիծն ուժի մեջ մտնելու դեպքում այն հիմք կհանդիսանա «Հայաստանի Հանրա​պե​տու​թյան քրեական օրենսգրքի` նախագծով քննարկվող հոդվածներով ազատազրկված անձանց նկատմամբ կիրառված պատժամիջոցի վերացման համար, որը կհան​գեցնի ինչ​պես ընթացիկ այնպես էլ հաջորդ տարիների Հայաստանի Հանրապետության պետական բյու​ջեների ծախսերի նվազեց​մանը: Ընդ որում, բյուջետային բնա​գա​վառում կարգա​վոր​ման ազդե​ցության գնահատականի համար կարող են հիմք հանդիսանալ վերը նշված անձանց թվա​քանակի վերաբերյալ փաս​տացի եւ կանխատեսումային ցուցանիշները:
                                                      ԵԶՐԱԿԱՑՈՒԹՅՈՒՆ

<<Հայաստանի Հանրապետության քրեական օրենսգրքում  փոփոխություններ կատարելու մասին>> Հայաստանի Հանրապետության օրենքի նախագծի` /այսուհետ` Նախագիծ/` սոցիալական պաշտպանության ոլորտում կարգավորման ազդեցության գնահատման 
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:


Սոցիալական պաշտպանության ոլորտում Նախագիծն ունի դրական ազդեցություն: 

                        ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

“ՀՀ քրեական օրենսգրքում փոփոխություններ կատարելու մասին” ՀՀ օրենքի նախագծի բնապահպանության բնագավառում  կարգավորման

1. “ՀՀ քրեական օրենսգրքում փոփոխություններ կատարելու մասին” Հայաս​տա​նի Հան​րա​պետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 







